
 

 

 

 

 

 

 

 

Pwyntiau allweddol 

- Mae Bil Cyfraith yr UE a Ddargedwir (Dirymu a Diwygio) yn ei 
gyfnodau olaf yn Senedd y DU. Trefnir ystyried gwelliannau yn Nhŷ'r 
Cyffredin ar 6 Mehefin. Ceir crynodeb o ddatblygiadau o ran 
cysondeb a gwahaniaeth rhwng y DU a'r UE yn adran 1. 

- Mae Michael Gove, Ysgrifennydd Gwladol y DU dros Ffyniant Bro, Tai 
a Chymunedau, wedi dweud y bydd yr ysgrifenyddiaeth cysylltiadau 
rhynglywodraethol annibynnol yn cael ei sefydlu erbyn toriad yr haf 
(gweler adran 2).  

- Mae Llywodraeth yr Alban wedi cyhoeddi ei her gyfreithiol i 
orchymyn Adran 35 Llywodraeth y DU sy'n rhwystro pasio'r Bil 
Diwygio Cydnabod Rhywedd (Yr Alban) (gweler Adran 5.2.).  

- Erbyn hyn, mae 85 o Femoranda Cydsyniad Deddfwriaethol a 
Memoranda Cydsyniad Deddfwriaethol Atodol yn y Chweched 
Senedd ar draws 37 o Filiau gan Senedd y DU (gweler Adran 6).  

- Mae Llywodraeth Cymru wedi penodi'r Fonesig Vera Baird KC yn 
Ymgynghorydd Arbenigol Annibynnol ar Ddatganoli Cyfiawnder 
(gweler Adran 9.1). 

- Datganodd y Cwnsler Cyffredinol y bydd yn cyflwyno Papur Gwyn i 
ddiwygio system tribiwnlysoedd Cymru (gweler Adran 9.1). 

Edrych tua'r dyfodol 

- Mae Araith Brenin y DU wedi'i gohirio tan yr hydref. Hon fydd sesiwn 
olaf y senedd hon, a fydd yn para tan etholiad cyffredinol 
disgwyliedig y DU yn ail hanner 2024, neu fis Ionawr 2025.  

- Disgwylir i'r Gweinidog Newid Hinsawdd wneud datganiad ar y Bil 
Seilwaith (Cymru) ar 13 Mehefin 2023. 

- Disgwylir deddfwriaeth sy'n ymwneud â diwygio'r Senedd yn yr 
hydref.  

- Disgwylir i Ddatganiad Deddfwriaethol Llywodraeth Cymru, sy'n 
nodi'r ddeddfwriaeth y bydd yn ei chyflwyno dros y 12 mis nesaf, 
gael ei wneud cyn i doriad yr haf ddechrau ar 17 Gorffennaf.  

- Os bydd Bil Cyfraith yr UE a Ddargedwir (Dirymu a Diwygio) yn cael y 
cydsyniad brenhinol fel y mae wedi'i ddrafftio ar hyn o bryd, bydd 
angen i Weinidogion gymryd camau i arbed cyfraith yr UE a 
ddargedwir a restrir ar yr Atodlen newydd rhag ei dirymu cyn 31 
Hydref. Ar ôl hyn, caniateir arbed, dileu neu ddiwygio cyfraith yr UE a 
ddargedwir drwy ddefnyddio pwerau eraill yn y Bil, 

Cyflwyno  

Mae gan y Pwyllgor Deddfwriaeth, Cyfiawnder a’r Cyfansoddiad gylch gorchwyl 
eang sy'n cwmpasu amrywiaeth o feysydd. Bwriedir i adroddiad monitro roi’r 
wybodaeth ddiweddaraf i aelodau’r Pwyllgor am y prif ddatblygiadau polisi’n 
ymwneud â chylch gorchwyl y Pwyllgor. Mae'r adroddiad yn ymdrin â'r cyfnod hyd 
at ddydd Iau 1 Mehefin 2023.  

Bydd y Pwyllgor hefyd yn trafod y materion hyn a chamau y mae angen iddo eu 
cymryd mewn ymateb iddynt. Mae’r adroddiad hwn yn cael ei gyhoeddi er mwyn 
rhoi gwybod i randdeiliaid am rai o'r materion y mae’r Pwyllgor wrthi’n eu trafod.  

Mae rhestr o dermau allweddol wedi'i chynnwys fel Atodiad. 

 

1. Cysylltiadau rhwng y DU a’r UE  

Mae grŵp trawsbleidiol o Aelodau Seneddol ac arweinwyr busnes wedi galw am 
newid rheoliadol yn y DU, gan gynnwys er mwyn cysoni â'r UE mewn meysydd 
allweddol. Mae adroddiad Comisiwn Masnach a Busnes y DU yn seiliedig ar 
dystiolaeth gan fwy na 200 o grwpiau busnes a masnach. Mae'r adroddiad yn 
gwneud nifer o argymhellion, a grynohwyd gan y Financial Times ar 31 Mai 2023.  

Mae'r adroddiad yn dilyn y fersiwn ddiweddaraf o olrheiniwr gwahaniaethau UK in 
a Changing Europe. Mae'n canfod gostyngiad sylweddol mewn gwahaniaethau 
gweithredol dan y Prif Weinidog Sunak o'i gymharu â chyn-Brif Weinidogion Truss 
a Johnson. Mae hefyd yn canfod cysondeb gweithredol am y tro cyntaf, gan 
gynnwys ar gyfyngiadau'r UE ar ystod o blastigau untro. Mae'r olrheiniwr yn tynnu 
sylw at newidiadau arfaethedig i ddeddfwriaeth deunydd pacio a gwastraff 
deunydd pacio’r UE, gan godi cwestiynau i Lywodraeth Cymru a Llywodraeth yr 
Alban, a allai benderfynu parhau i gysoni â'r UE er mwyn osgoi gwahaniaeth 
goddefol.    

Diweddariadau eraill: 

 Mae Bil Cyfraith yr UE a Ddargedwir (Dirymu a Diwygio) yn parhau â'i 
daith drwy Senedd y DU. Cafodd y rhan fwyaf o newidiadau 
anllywodraethol a wnaed yn ystod y Cyfnod Adrodd, fel y'u crynhoir yn yr 
erthygl hon gan Ymchwil y Senedd, eu gwrthdroi yn y Trydydd 
Darlleniad. Trefnir ystyried gwelliannau i’r Bil yn Nhŷ'r Cyffredin ar 6 

https://static1.squarespace.com/static/603e6df5fbb8861bf7864b6c/t/64773377785ed9253f510651/1685533575306/UKTBC+Trading+our+way+to+prosperity+30_5_23+Digital.pdf
https://www.ft.com/content/bb322035-5a28-45f4-8d29-ab969e4fd975
https://ukandeu.ac.uk/research-papers/uk-eu-regulatory-divergence-tracker-sixth-edition/
https://ukandeu.ac.uk/research-papers/uk-eu-regulatory-divergence-tracker-sixth-edition/
https://bills.parliament.uk/bills/3340/stages
https://ymchwil.senedd.cymru/erthyglau-ymchwil/bil-cyfraith-yr-ue-a-ddargedwir-diwedd-y-dechrau/

Mehefin. Mae disodli’r ddarpariaeth machlud awtomatig gydag Atodlen 
o gyfraith yr UE a ddargedwir i’w dirymu ar 31 Rhagfyr yn parhau i fod y 
newid mwyaf arwyddocaol a wnaed i'r Bil.   

 Mae gweithredu Fframwaith Windsor ar waith yn yr UE, lle y 
mabwysiadodd y Cyngor dri offeryn deddfwriaethol ar 30 Mai ar gyfer 
materion iechyd y cyhoedd, iechyd anifeiliaid ac iechyd planhigion, 
meddyginiaethau a chynhyrchion dur penodol. Rhoddodd James 
Cleverly, yr Ysgrifennydd Tramor, dystiolaeth lafar i Dŷ'r Arglwyddi ar 16 
Mai.  

 Mae’r DU a'r UE wedi cwblhau Memorandwm Cyd-ddealltwriaeth yn 
sefydlu fframwaith ar gyfer cydweithrediad rheoleiddiol strwythuredig ar 
gyfer gwasanaethau ariannol. 

 Nododd Llysgenhadon yr UE Ddiwrnod Ewrop drwy ysgrifennu erthygl 
ar gyfer y Guardian yn galw i’r DU a'r UE adeiladu ar eu hailymgysylltiad 
ar ôl i Fframwaith Windsor ddod i ben, a datblygu rhagor o gysylltiadau 
rhyngddynt.  

 Gofynnodd Huw Irranca-Davies AS, Cadeirydd y Pwyllgor, i’r Cwnsler 
Cyffredinol ynghylch presenoldeb Llywodraeth Cymru yng Nghyngor 
Partneriaeth y Cytundeb Masnach a Chydweithredu. Dywedodd y 
Cwnsler Cyffredinol fod cyfarfodydd y Pwyllgorau Arbenigol yn "faes 
pwysig sy’n tyfu" a bod ymgysylltu â'r llywodraethau datganoledig yn 
"cael ei gadw dan oruchwyliaeth fanwl iawn" gan fod "cymaint o'r 
trafodaethau hyn yn effeithio ar swyddogaethau datganoledig".   

 Dywedodd y Prif Weinidog wrth y Pwyllgor Diwylliant, Cyfathrebu, y 
Gymraeg, Chwaraeon, a Chysylltiadau Rhyngwladol nad yw'n disgwyl i’r 
DU ymuno â Horizon "yn y dyfodol agos" fel rhan o ymchwiliad y 
Pwyllgor i gysylltiadau rhwng Cymru ac Iwerddon. Yn yr un sesiwn ar 10 
Mai, rhoddodd y Prif Weinidog dystiolaeth lafar hefyd ar gysylltiadau 
rhyngwladol Llywodraeth Cymru, gan gynnwys cysylltiadau rhwng y DU 
a'r UE.  

 Gofynnwyd i'r Prif Weinidog a fyddai'n ceisio ailymuno â Marchnad 
Sengl yr UE ar 23 Mai yn ystod sesiwn Cwestiynau i'r Prif Weinidog. 
Ymatebodd nad yw "ail-ymuno â'r farchnad sengl yn drywydd sydd ar 
gael i Gymru yn unig (...) Byddai'n rhaid iddo fod yn rhan o fenter lawer, 
lawer mwy a fyddai'n cynnwys y Deyrnas Unedig gyfan".  

 

https://www.consilium.europa.eu/en/press/press-releases/2023/05/30/eu-uk-relations-eu-takes-further-steps-to-implement-the-windsor-framework/
https://committees.parliament.uk/event/18258/formal-meeting-oral-evidence-session/
https://committees.parliament.uk/event/18258/formal-meeting-oral-evidence-session/
https://ec.europa.eu/commission/presscorner/detail/en/mex_23_2805
https://www.theguardian.com/politics/2023/may/08/eu-leaders-set-out-hopes-for-post-brexit-relations-with-britain
https://www.theguardian.com/politics/2023/may/08/eu-leaders-set-out-hopes-for-post-brexit-relations-with-britain
https://cofnod.senedd.cymru/Plenary/13345
https://busnes.senedd.cymru/documents/s136191/Evidence%20from%20the%20First%20Minister%20Inquiry%20into%20Wales-Ireland%20relations.pdf
https://busnes.senedd.cymru/ieListDocuments.aspx?CId=742&MId=13326&Ver=4
https://busnes.senedd.cymru/ieListDocuments.aspx?CId=742&MId=13326&Ver=4
https://cofnod.senedd.cymru/Plenary/13346
https://cofnod.senedd.cymru/Plenary/13346

2. Cysylltiadau rhynglywodraethol a 
rhyngseneddol  

Cyhoeddodd Llywodraeth y DU ei hadroddiad blynyddol ar adolygiad 
cysylltiadau rhynglywodraethol ar gyfer 2022 ar 30 Mawrth 2023.  

Mae’r adroddiad blynyddol yn datgan y bu 277 o gyfarfodydd rhynglywodraethol 
yn 2022, mewn cymhariaeth â 440 yn 2021. Mae'r adroddiad yn dweud bod y 
ffigur is hwn oherwydd newidiadau arweinyddiaeth Llywodraeth y DU ac atal 
Gweithrediaeth Gogledd Iwerddon.  

Nid yw'n glir a yw'r nifer hon yn cyfeirio at gyfarfodydd dan y strwythurau 
cysylltiadau rhynglywodraethol newydd, neu a yw Llywodraeth y DU yn cynnwys 
cyfarfodydd adrannol mwy anffurfiol fel rhan o'r ffigurau hyn. Yn y ffeithlun a 
ddarperir ar dudalen 8 o’r adroddiad, rhestrir cyfarfodydd yn ôl adran Llywodraeth 
y DU, yn hytrach nag yn ôl y strwythurau sydd wedi'u cynnwys yn y cytundeb 
newydd. Nid oes llawer o sôn am grwpiau rhyngweinidogol yn yr adroddiad. At 
hynny, nid yw'r adroddiad yn sôn a yw’r ysgrifenyddiaeth rynglywodraethol 
newydd wedi’i sefydlu.  

Ym mis Mawrth, rhoddodd Michael Gove, y Gweinidog Cysylltiadau 
Rhynglywodraethol, dystiolaeth i ddau o bwyllgorau Tŷ'r Cyffredin ar y 
cytundeb rhynglywodraethol. 

Ar 22 Mawrth, dywedodd y Gweinidog wrth y Pwyllgor Gweinyddiaeth Gyhoeddus 
a Materion Cyfansoddiadol, fod y cytundeb newydd yn gweithio'n dda yn ei farn 
ef. Wrth gael ei holi a oedd yr ysgrifenyddiaeth rynglywodraethol annibynnol 
wedi'i sefydlu, dywedodd Gweinidog y DU fod y broses yn dal i fynd rhagddi.   

Ar 27 Mawrth, dywedodd Michael Gove wrth y Pwyllgor Ffyniant Bro, Tai a 
Chymunedau ar gyfer pob cyfarfod nes i'r ysgrifenyddiaeth gael ei sefydlu, mai 
adran pwy bynnag sy'n digwydd bod yn y gadair fydd yn gwasanaethu’r cyfarfod 
hwnnw, gyda chefnogaeth Gweinyddiaethau eraill. Dywedodd y Gweinidog y bu 
rhwystr i gael yr ysgrifenyddiaeth ar waith oherwydd diffyg Gweithrediaeth 
Gogledd Iwerddon ar y pryd, ac ymrwymodd i sefydlu'r ysgrifenyddiaeth cyn 
toriad yr haf.  

Yn ystod y sesiwn Cwestiynau i'r Prif Weinidog ar 21 Mawrth, cododd y Prif 
Weinidog, Mark Drakeford, bryderon am waharddiad i Drysorlys y DU o'r 
broses datrys anghydfodau rynglywodraethol annibynnol newydd.   

https://assets.publishing.service.gov.uk/government/uploads/system/uploads/attachment_data/file/1147149/IGR_Annual_Transparency_Report_2022.pdf
https://assets.publishing.service.gov.uk/government/uploads/system/uploads/attachment_data/file/1046083/The_Review_of_Intergovernmental_Relations.pdf
https://committees.parliament.uk/oralevidence/12877/pdf/
https://committees.parliament.uk/oralevidence/12877/pdf/
https://committees.parliament.uk/oralevidence/12951/pdf/
https://committees.parliament.uk/oralevidence/12951/pdf/
https://cofnod.senedd.cymru/Plenary/13265#C493207

Dywedodd Mr Drakeford fod: 

y Trysorlys ei hun wedi gwrthod, hyd yn oed yn Whitehall, a hyd 
yn oed o dan bwysau, fel y credaf, gan Swyddfa'r Cabinet, 
gwneud ei benderfyniadau yn destun unrhyw fath o drosolwg 
annibynnol. Ac mae'r diffyg sylfaenol hwnnw yn dal i fod yn 
weithredol, a hynny ar draul Cymru. 

Cynhaliwyd trydydd cyfarfod y Fforwm Rhyngseneddol ar 24 Mawrth yn Nhŷ'r 
Cyffredin. 

Cynrychiolwyd y Senedd gan Gadeiryddion y Pwyllgor Deddfwriaeth, Cyfiawnder 
a’r Cyfansoddiad a'r Pwyllgor Newid Hinsawdd, yr Amgylchedd a Seilwaith. 
Cyhoeddwyd communique o'r cyfarfod, yn nodi trafodaethau a gynhaliwyd ar Fil 
Cyfraith yr UE a Ddargedwir (Dirymu a Diwygio), confensiwn Sewel ac angen am 
fwy o gysondeb a thryloywder cysylltiadau rhynglywodraethol.  

Cyfarfu'r Pwyllgor Sefydlog Rhyngweinidogol am y pedwerydd tro ar 17 Mai.  

Roedd Mick Antoniw, y Cwnsler Cyffredinol a Gweinidog y Cyfansoddiad, yn 
bresennol yn y cyfarfod. Cyhoeddwyd communique o'r cyfarfodydd yn cwmpasu'r 
trafodaethau ar bynciau sy’n cynnwys y Grwpiau Rhyngweinidogol newydd ar 
bwysau costau byw, Bil Cyfraith yr UE a Ddargedwir ac ymgysylltiad rhyngwladol. 
Llywodraeth yr Alban fydd yn cadeirio cyfarfod nesaf y Pwyllgor Sefydlog 
Rhyngweinidogol.  

 

3. Deddf Marchnad Fewnol y DU   

Mae Swyddfa’r Farchnad Fewnol wedi cyhoeddi ei hadroddiadau blynyddol a 
chyfnodol pum mlynedd cyntaf ar gyfundrefn marchnad fewnol y DU.  

Mae'r adroddiad blynyddol yn rhoi trosolwg o ddata sy'n ymwneud â masnach yn 
y DU ac yn dadansoddi datblygiadau rheoleiddio sy'n effeithio ar farchnad fewnol 
y DU. Mae'r adroddiad cyfnodol, a gyhoeddir bob pum mlynedd, yn asesu 
effeithiolrwydd Rhannau 1-3 o Ddeddf Marchnad Fewnol y DU a datblygu 
Fframweithiau Cyffredin. 

Mae’r erthygl hon gan Ymchwil y Senedd yn crynhoi canfyddiadau allweddol yr 
adroddiadau.  

https://business.senedd.wales/documents/s135349/Interparliamentary%20Forum%20-%20Joint%20Statement%20-%20March%202023.pdf
https://www.gov.uk/government/publications/communiques-from-the-interministerial-standing-committee/interministerial-standing-committee-communique-17-may-2023
https://www.gov.uk/government/publications/oim-annual-report.cy
https://www.gov.uk/government/publications/oim-periodic-report.cy
https://ymchwil.senedd.cymru/erthyglau-ymchwil/wyth-peth-y-mae-angen-i-chi-eu-gwybod-o-adroddiadau-blynyddol-a-chyfnodol-cyntaf-swyddfa-r-farchnad-fewnol/

Mae Llywodraeth yr Alban wedi cyhoeddi newidiadau i'w chynllun dychwelyd 
ernes o ganlyniad i fethiant i gytuno ar eithriad o Ddeddf Marchnad Fewnol y 
DU. 

Mae lansio'r cynllun wedi’i ohirio tan 1 Mawrth 2024 a gwnaed rhai diwygiadau o 
ganlyniad i adborth gan fusnesau. Cadarnhaodd Gweinidog Sgiliau Gwyrdd, 
Economi Gylchol a Bioamrywiaeth Llywodraeth yr Alban fod Llywodraeth y DU 
wedi gwrthod cytuno ar eithriad i'r Ddeddf a oedd yn cynnwys cynhyrchion gwydr. 
Mae cynigion Llywodraeth Cymru ar gyfer cynllun dychwelyd ernes hefyd yn 
cynnwys gwydr.  

4. Fframweithiau cyffredin  

Cyhoeddodd y Pwyllgor ei adroddiad ar fframweithiau cyffredin ar 12 Mai 
2023. Mae'r adroddiad yn gwneud argymhellion cyffredinol ar draws y rhaglen 
fframweithiau cyffredin gyfan.  

Mae’r Pwyllgor Newid Hinsawdd, yr Amgylchedd a Seilwaith wedi parhau i 
drafod fframweithiau ar fasnachu allyriadau a rheoli gwastraff ac adnoddau. Mae 
diffyg Gweithrediaeth yng Ngogledd Iwerddon yn parhau i effeithio ar y gallu i 
fabwysiadu fframweithiau ar eu ffurf derfynol.  

 

5. Deddfwriaeth  

5.1. Deddfwriaeth Llywodraeth Cymru 

Mae pum Bil yn cael eu hystyried gan y Senedd, un yng Nghyfnod 1, un yng 
Nghyfnod 2, un yn y cyfnod adrodd a dau sydd wedi cwblhau eu cyfnodau yn y 
Senedd.  

 Cyflwynwyd Bil Diogelu'r Amgylchedd (Cynhyrchion Plastig Untro) 
(Cymru) ar 20 Medi 2022, ac mae wedi bod drwy Gyfnod 4.        

 Cafodd Bil yr Amgylchedd Hanesyddol (Cymru), ei gyflwyno ar 4 
Gorffennaf, ac mae wedi bod drwy’r Cyfnod Terfynol. 

 Cyflwynwyd y Bil Amaethyddiaeth (Cymru) ar 26 Medi 2022, ac mae yn y 
cyfnod adrodd er mwyn ystyried gwelliannau pellach i'r Bil.  

https://www.gov.scot/news/changes-to-deposit-return-scheme/
https://www.parliament.scot/chamber-and-committees/official-report/search-what-was-said-in-parliament/meeting-of-parliament-18-04-2023?meeting=15245&iob=130020
https://www.parliament.scot/chamber-and-committees/official-report/search-what-was-said-in-parliament/meeting-of-parliament-30-05-2023?meeting=15339&iob=130807
https://www.llyw.cymru/cynllun-newydd-i-ddychwelyd-cynhwysyddion-diodydd-erbyn-2025-yn-helpu-cymru-i-wella-ei-chyfraddau
https://senedd.cymru/media/15blselt/cr-ld15834-w.pdf
https://senedd.cymru/pwyllgor/741
https://busnes.senedd.cymru/mgIssueHistoryHome.aspx?IId=39943
https://busnes.senedd.cymru/mgIssueHistoryHome.aspx?IId=39943
https://busnes.senedd.cymru/mgIssueHistoryHome.aspx?IId=39698
https://busnes.senedd.cymru/mgIssueHistoryHome.aspx?IId=39968

 Cyflwynwyd Bil Caffael y Gwasanaeth Iechyd (Cymru) ar 13 Chwefror 
2023, ac mae yng Nghyfnod 2 ar hyn o bryd.   

 Cyflwynwyd Bil yr Amgylchedd (Ansawdd Aer a Seinweddau) (Cymru) ar 
20 Mawrth 2023, ac mae'n mynd drwy waith craffu Cyfnod 1 ar hyn o 
bryd.  

Cafodd Deddf Partneriaeth Gymdeithasol a Chaffael Cyhoeddus (Cymru) 2023 y 
Cydsyniad Brenhinol ar 24 Mai 2023. 

Disgwylir i'r Gweinidog Newid Hinsawdd wneud datganiad ar y Bil Seilwaith 
(Cymru) ar 13 Mehefin 2023.  

Mae ymgynghoriad wedi'i lansio gan Lywodraeth Cymru ar Bapur Gwyn a fydd yn 
sail i Fil Addysg Gymraeg. 

5.2. Deddfwriaeth yr Alban  
Mae Llywodraeth yr Alban, dan Humza Yousaf, Prif Weinidog newydd yr Alban, 
wedi dweud y bydd yn mynd ar drywydd ei her gyfreithiol o ddefnydd 
Llywodraeth y DU o orchymyn Adran 35 sy'n rhwystro pasio'r Bil Diwygio 
Cydnabod Rhywedd (Yr Alban). 

Mewn ymateb i gwestiwn ysgrifenedig a gyflwynwyd ar 11 Ebrill, dywedodd 
Shirley-Anne Somerville, Ysgrifennydd y Cabinet dros Gyfiawnder Cymdeithasol y 
bydd Gweinidogion yr Alban yn cyflwyno deiseb ar gyfer adolygiad barnwrol o 
benderfyniad yr Ysgrifennydd Gwladol. Cyhoeddwyd y ddeiseb hon ar 19 Ebrill.  

Mae'r ddeiseb yn nodi ar ba seiliau y mae Llywodraeth yr Alban yn herio'r 
penderfyniad. Dyma’r seiliau:  

 Gwall cyfreithiol perthnasol: bod Ysgrifennydd Gwladol y DU yn gwneud 
gwall wrth nodi y bydd y Bil yn cael effaith andwyol ar feysydd cyfreithiol 
a gedwir yn ôl. 

 Afresymoldeb: mae Llywodraeth yr Alban yn nodi dyfynnu diffyg 
tystiolaeth ategol gan Ysgrifennydd Gwladol y DU.  

 Ystyriaethau amherthnasol: mae honiadau Ysgrifennydd Gwladol y DU 
bod mesurau diogelu annigonol yn y Bil yn fater polisi, felly maent yn 
amherthnasol i’r Gorchymyn Adran 35.  

 Rhesymau annigonol: mae Ysgrifennydd Gwladol y DU wedi darparu 
rhesymu annigonol i gyfiawnhau gosod Gorchymyn Adran 35.  

https://busnes.senedd.cymru/mgIssueHistoryHome.aspx?IId=40807
https://busnes.senedd.cymru/mgIssueHistoryHome.aspx?IId=40984
https://www.llyw.cymru/y-cyntaf-yn-y-du-ffordd-o-weithio-syn-unigryw-i-gymru-yn-dod-yn-gyfraith-gan-roi-llais-i-gyflogwyr
https://www.llyw.cymru/addysg-gymraeg-papur-gwyn
https://www.parliament.scot/chamber-and-committees/questions-and-answers/question?ref=S6W-17198
https://www.gov.scot/publications/gender-recognition-reform-section-35-order-challenge-petition/

Mae Llywodraeth y DU wedi dadlau y byddai'r Bil Diwygio Cydnabod Rhywedd (Yr 
Alban) yn cael effeithiau difrifol ar weithrediad y Ddeddf Cydraddoldeb. Mae Mark 
Drakeford, y Prif Weinidog, wedi dweud bod defnyddio'r Gorchymyn yn "foment 
beryglus iawn" ar gyfer datganoli.  

5.3. Cyllideb a deddfwriaeth y DU  
Cyflwynodd Llywodraeth y DU ei chyllideb gwanwyn i Senedd y DU ar 15 
Mawrth.  

Nododd Llywodraeth y DU elfennau o'r gyllideb y dywedodd y byddent o fudd i 
Gymru, gan gynnwys cyllid ar gyfer adfer y Morglawdd  rhestredig gradd II yng 
Nghaergybi, mwy o gyllid ar gyfer clwstwr diwydiannol uwch-dechnoleg yng 
Ngogledd-ddwyrain Cymru, a datblygu parthau buddsoddi.  

Beirniadodd Rebecca Evans, y Gweinidog Cyllid a Llywodraeth Leol, faint o gyllid 
ychwanegol ar gyfer Cymru sydd wedi'i gynnwys yn y gyllideb. Dywedodd y 
Gweinidog fod "diffyg cyllid ychwanegol ar gyfer iechyd, gwasanaethau 
cymdeithasol a llywodraeth leol", yn ogystal â diffyg buddsoddiad cyfalaf clir yng 
Nghymru.  

Cafodd y Ddeddf Trefn Gyhoeddus gan Senedd y DU y cydsyniad brenhinol ar 2 
Mai. Mae'r Ddeddf yn rhoi pwerau ychwanegol i'r heddlu i atal tarfu mewn 
protestiadau (gweler Adran 9.1.)   

Mae’r Bil Streiciau (Lefelau Gwasanaeth Gofynnol) gan Senedd y DU wedi 
pasio'r rhan fwyaf o'i gyfnodau seneddol, gyda gwelliannau bellach yn cael eu 
hystyried gan ddau Dŷ Senedd y DU.  

Pasiwyd nifer o welliannau i'r Bil yn Nhŷ’r Arglwyddi, gan gynnwys un a gynigiwyd 
gan yr Arglwydd Thomas o Gwmgïedd a fyddai'n dileu llywodraethau 
datganoledig a darparwyr gwasanaeth yng Nghymru a'r Alban o ddarpariaethau'r 
Bil.  

Wrth ystyried gwelliannau Tŷ'r Arglwyddi yn Nhŷ'r Cyffredin, gwrthwynebodd 
Kevin Hollinrake, yr Is-ysgrifennydd Gwladol Seneddol dros Fusnes a Masnach, y 
gwelliant hwn. Dadleuodd Mr Hollinrake fod cysylltiadau diwydiannol yn amlwg 
yn fater a gedwir yn ôl. Gwrthodwyd y gwelliant o 288 o bleidleisiau i 227. Mae'r Bil 
yn ôl yn Nhŷ'r Arglwyddi ar hyn o bryd er mwyn ystyried gwelliannau Tŷ'r Cyffredin. 
Mae Llywodraeth Cymru yn parhau i wrthwynebu'r Bil.  

Mae’r Bil Llywodraeth Cymru (Pwerau Datganoledig), sef Bil Aelod Preifat a 
gyflwynwyd gan yr Arglwydd Wigley, wedi cwblhau ei daith drwy Dŷ'r 

https://hansard.parliament.uk/commons/2023-01-17/debates/48377387-3F2A-4C73-BF7F-A02065A03FF9/ScotlandAct1998Section35Power
https://cofnod.senedd.cymru/Plenary/13187#C475685
https://www.gov.uk/government/publications/spring-budget-2023
https://hansard.parliament.uk/commons/2023-03-29/debates/5C3EDB22-A3C3-4FE7-8A2B-98B52833D063/SpringBudgetWales
https://www.llyw.cymru/datganiad-ysgrifenedig-ymateb-llywodraeth-cymru-i-gyllideb-y-du-2023
https://hansard.parliament.uk/lords/2023-04-26/debates/61E83113-0B2D-40D2-9CD1-ED34E7C7CC17/Strikes(MinimumServiceLevels)Bill
https://hansard.parliament.uk/commons/2023-05-22/debates/DE7D768F-2624-49B7-A053-2A644CD0B2CE/Strikes(MinimumServiceLevels)Bill
https://hansard.parliament.uk/Commons/2023-05-22/division/00186FC9-B39E-49CB-BBDB-A528E0C075AB/Strikes(MinimumServiceLevels)Bill?outputType=Names
https://www.llyw.cymru/datganiad-ysgrifenedig-bil-streiciau-lefelau-gwasanaeth-gofynnol-llywodraeth-y-du
https://bills.parliament.uk/bills/3173

Arglwyddi. Yn ei Drydydd Darlleniad, cadarnhaodd y Farwnes Bloomfield na 
fyddai Llywodraeth y DU yn cefnogi'r Bil. Mae'r Bil wedi cael ei anfon i Dŷ'r 
Cyffredin.  

Mae Llywodraeth y DU wedi cyhoeddi ei hymateb i adroddiad y Cydbwyllgor ar 
Hawliau Dynol ar y Bil Deddf Hawliau. Mae Llywodraeth y DU yn anghytuno â'r 
rhan fwyaf o argymhellion y Pwyllgor ond gwnaeth gytuno i ystyried rhai ohonynt 
ymhellach.  

 

6. Cydsyniad deddfwriaethol  

Mae Memoranda Cydsyniad Deddfwriaethol ar gyfer 18 o Filiau newydd gan 
Senedd y DU wedi’u gosod ers Araith y Frenhines ym mis Mai 2022.  

Yn sgil hyn, cyfanswm y Memoranda Cydsyniad Deddfwriaethol a Memoranda 
Cydsyniad Deddfwriaethol Atodol yn y Chweched Senedd yw 85 ar draws 37 o 
Filiau gan Senedd y DU.  

Pleidleisiodd y Senedd dros wrthod y Memorandwm Cydsyniad Deddfwriaethol ar 
gyfer Bil Cyfraith yr UE a Ddargedwir (Dirymu a Diwygio) ar 28 Mawrth. At hynny, 
pleidleisiodd dros wrthod y Memorandwm Cydsyniad Deddfwriaethol ar gyfer y 
Bil Streiciau (Lefelau Gwasanaeth Gofynnol) ar 25 Ebrill (gweler Adran 5.3.). Cafodd 
y Bil Masnach (Awstralia a Seland Newydd) y cydsyniad brenhinol ar 23 Mawrth, er 
i'r Senedd bleidleisio dros wrthod ei chydsyniad i'r Bil.  

Pan gyflwynwyd iddo'r niferoedd mwy hyn o ran Memoranda Cydsyniad 
Deddfwriaethol a gwrthod cydsyniad, dywedodd Michael Gove, Ysgrifennydd 
Gwladol y DU dros dros Ffyniant Bro, Tai a Chymunedau a'r Gweinidog 
Cysylltiadau Rhynglywodraethol, y canlynol:  

Some legislation consequent upon our withdrawal from the 
European Union, because of the different positions taken by the 
Welsh Government and the Scottish Government on that 
question, do mean that it is more difficult to secure LCMs. 

 

https://hansard.parliament.uk/lords/2023-05-19/debates/ACAA84A2-1F3D-4BB9-9749-49CAC37D33D9/GovernmentOfWales(DevolvedPowers)Bill(HL)
https://www.gov.uk/government/publications/response-to-the-jchrs-bill-of-rights-bill-report
https://committees.parliament.uk/oralevidence/12877/pdf/

7. Cyfansoddiad  

7.1. Y Comisiwn Annibynnol ar Ddyfodol Cyfansoddiadol Cymru 

Cyhoeddodd y Comisiwn Annibynnol ar Ddyfodol Cyfansoddiadol Cymru ei 
adroddiad cynnydd diweddaraf ar 23 Mai 2023.  

Mae'r adroddiad yn amlinellu nad yw’r Comisiwn wedi cael tystiolaeth eto ar 
bedwar achlysur ers y diweddariad cynnydd diwethaf ym mis Tachwedd 2022. Yn 
y sesiynau tystiolaeth hyn, mae'r Comisiwn wedi clywed gan Gordon Brown, y cyn-
Brif Weinidog, Darren Millar AS, a thri o Gomisiynwyr Heddlu a Throseddu Cymru. 
At hynny, mae'r Comisiwn wedi cynnal dau weithdy ar oblygiadau'r tri opsiwn 
cyfansoddiadol a nodwyd yn ei adroddiad dros dro.  

Rhoddodd yr Athro Laura McAllister a Dr Rowan Williams, Cyd-gadeiryddion y 
Comisiwn, dystiolaeth i Bwyllgor Dethol ar Faterion Cymreig Tŷ'r Cyffredin ar 17 
Mai 2023. 

Gofynnodd aelodau'r Pwyllgor i'r Cydgadeiryddion am amcanion y Comisiwn, ei 
ddewis o opsiynau cyfansoddiadol i'w hystyried, cynrychioldeb ei aelodaeth a'u 
hymgysylltiad â'r cyhoedd yng Nghymru. At hynny, gofynnodd y Pwyllgor i’r 
Cydgadeiryddion ynghylch a fyddai newidiadau i'r setliad datganoli yn mynd i'r 
afael â phryderon a godwyd am ddarparu gwasanaethau cyhoeddus yng 
Nghymru.  

Cyhoeddodd y Comisiwn fframwaith ar gyfer dadansoddi ac arfarnu'r opsiynau 
cyfansoddiadol a nodwyd yn ei adroddiad interim. 

Mae'r fframwaith yn cynnwys cyfres o faterion allweddol y bydd unrhyw fodel 
cyfansoddiadol yn effeithio arnynt. Bydd adroddiad terfynol y Comisiwn yn 
cynnwys 'dadansoddiad sylfaenol' yn seiliedig ar y fframwaith a bydd yn profi'r 
canfyddiadau hyn mewn senarios cyfansoddiadol gwahanol.   

 

8. Diwygio'r Senedd ac etholiadau  

Cyhoeddodd y Prif Weinidog ddiweddariad ar waith Llywodraeth Cymru i 
baratoi deddfwriaeth ar Ddiwygio'r Senedd. 

Mae Llywodraeth Cymru wedi bod yn bwrw ymlaen â gwaith ar elfennau o 
adroddiad y Pwyllgor Diben Arbennig ar gwotâu rhywedd a threfniadau ‘am yn ail’ 
gorfodol; ailgyfansoddi Comisiwn Ffiniau a Democratiaeth Leol Cymru; casglu a 

https://www.llyw.cymru/comisiwn-annibynnol-ar-ddyfodol-cyfansoddiadol-cymru-adroddiad-cynnydd-ebrill-2023-html
https://committees.parliament.uk/event/18262/formal-meeting-oral-evidence-session/
https://www.llyw.cymru/fframwaith-dadansoddir-opsiynau-cyfansoddiadol
https://www.llyw.cymru/datganiad-ysgrifenedig-diweddariad-ar-ddiwygior-senedd-0

chyhoeddi data am ymgeiswyr sy'n ceisio cael eu hethol; a chynyddu'r niferoedd o 
ran Gweinidogion Cymru a Dirprwy Lywyddion.  

Yn ogystal â'r cynigion yn adroddiad y Pwyllgor, mae Llywodraeth Cymru wedi 
bod yn trafod a ddylid cynnwys darpariaethau i'w gwneud yn ofynnol i ymgeiswyr 
ddatgan aelodaeth plaid wleidyddol yn y 12 mis cyn yr etholiad; ei gwneud yn 
ofynnol i ymgeiswyr sy’n sefyll etholiad i’r Senedd, ac Aelodau o'r Senedd, 
breswylio yng Nghymru; ac yn cynnwys adolygiad o'r darpariaethau newydd yn 
dilyn yr etholiad yn 2026.  

Cyhoeddodd Llywodraeth Cymru grynodeb o'r ymatebion i'w Phapur Gwyn ar 
weinyddiaeth etholiadol a diwygio etholiadol ym mis Mawrth 2023.  

Ceir mwy o fanylion am y Papur Gwyn yn yr erthygl hon gan Ymchwil y Senedd.  

Mewn datganiad yn dilyn cyhoeddi'r crynodeb, dywedodd Mick Antoniw, y 
Cwnsler Cyffredinol a Gweinidog y Cyfansoddiad, y bydd Llywodraeth Cymru yn 
bwrw ymlaen â diwygiadau gan gynnwys: 

 cofrestru pleidleiswyr yn awtomatig ar gyfer etholiadau datganoledig; 

 sefydlu Bwrdd Rheoli Etholiadol; 

 trosglwyddo swyddogaethau Panel Annibynnol Cymru ar 
Gydnabyddiaeth Ariannol i Gomisiwn Ffiniau a Democratiaeth Leol 
Cymru;  

 deddfu i ehangu ystod y drosedd dylanwad gormodol. 

Bydd deddfwriaeth yn cael ei chyflwyno i weithredu'r diwygiadau hyn mewn pryd 
ar gyfer y set nesaf o etholiadau datganoledig yn 2026 a 2027. Dywedodd y 
Gweinidog fod nodau eraill, megis cydgrynhoi cyfraith etholiadol ac ailddatgan yr 
etholfraint yn un ddeddf ddwyieithog, yn parhau i fod yn rhaglen tymor hwy y 
Llywodraeth.  

Bydd adolygiad annibynnol o ddarpariaethau adnabod pleidleiswyr yn edrych 
ar yr effaith ar gofrestru pleidleiswyr yng Nghymru.  

Dywedodd Michael Gove, yr Ysgrifennydd Gwladol dros Ffyniant Bro, Tai a 
Chymunedau, wrth y Pwyllgor Gweinyddiaeth Gyhoeddus a Materion 
Cyfansoddiadol ar 22 Mawrth nad oedd wedi trafod goblygiadau polisi adnabod 
pleidleiswyr i Gymru â Llywodraeth Cymru eto, ond y byddai hyn yn cael ei 
gynnwys yn yr adolygiad sydd i ddod.  

https://ymchwil.senedd.cymru/erthyglau-ymchwil/diwygio-etholiadol-yng-nghymru-y-tu-hwnt-i-bleidleisiau-yn-16-oed/
https://www.llyw.cymru/datganiad-ysgrifenedig-papur-gwyn-diwygio-etholiadol
https://committees.parliament.uk/oralevidence/12877/pdf/

Er nad yw darpariaethau adnabod pleidleiswyr yn gymwys i etholiadau 
datganoledig nac etholiadau llywodraeth leol yng Nghymru, mae Llywodraeth 
Cymru wedi mynegi pryderon o’r blaen ynghylch dryswch pleidleiswyr ac 
ymgeiswyr a chymhlethdod i weinyddwyr. 

 

9. Cyfiawnder  

9.1. Cymru 

Mae Llywodraeth Cymru wedi penodi'r Fonesig Vera Baird KC yn 
Ymgynghorydd Annibynnol i Lywodraeth Cymru ar Ddatganoli Cyfiawnder. 

Daw penodi cyn-Gomisiynydd Dioddefwyr Cymru a Lloegr ochr yn ochr â rhaglen 
waith i baratoi ar gyfer datganoli cyfiawnder o bosibl, gan gynnwys gwaith a 
gomisiynwyd ar gyfiawnder ieuenctid a phrawf, gydag ymrwymiad i edrych ar 
blismona hefyd.  

Cyhoeddodd y Cwnsler Cyffredinol y bydd yn cyflwyno Papur Gwyn i ddiwygio 
system tribiwnlysoedd Cymru. 

Bydd ymgynghoriad yn cael ei lansio ar gynigion Llywodraeth Cymru i sefydlu "un 
system dribiwnlysoedd unedig i Gymru" a fydd yn "gonglfaen y system gyfiawnder 
yng Nghymru yn y dyfodol". Cadarnhaodd y Cwnsler Cyffredinol fwriad 
Llywodraeth Cymru i sefydlu llys apeliadol fel rhan o'r diwygiadau.  

Cafodd Gary Hickinbottom ei dyngu i mewn fel Llywydd Tribiwnlysoedd Cymru 
ar 2 Mai 2023.  

Mae Syr Gary yn Farnwr Llys Apêl sydd wedi ymddeol ac mae wedi dal nifer o 
rolau eraill ar draws y farnwriaeth, gan gynnwys Barnwr Sifil Dynodedig Cymru, Prif 
Gomisiynydd Nawdd Cymdeithasol a Chynnal Plant, Prif Gomisiynydd Apeliadau 
Pensiynau, a Dirprwy Uwch-lywydd Tribiwnlysoedd.  

Mae'r Cwnsler Cyffredinol wedi rhybuddio'r Senedd bod pwerau newydd yn 
Neddf Trefn Gyhoeddus 2023 yn rhoi’r “rhyddid sydd wedi bod gan bobl yn y 
gorffennol i brotestio’n heddychlon yn y fantol”. 

Mewn datganiad, dywedodd y Cwnsler Cyffredinol fod pwerau newydd a roddwyd 
i'r heddlu yng Nghymru a Lloegr yn "llaw drwm ac yn llym, a bod perygl y gallent 
ddifetha ffydd pobl mewn plismona". Mae Llywodraeth y DU wedi dweud bod y 
Ddeddf yn rhoi i'r heddlu yr arfau sydd eu hangen i fynd i'r afael â thactegau 

https://senedd.cymru/media/xsweofzj/lcm-ld14517-w.pdf
https://www.llyw.cymru/datganiad-ysgrifenedig-baratoi-ar-gyfer-datganoli-cyfiawnder
https://www.llyw.cymru/bydd-system-dribiwnlysoedd-syml-fodern-a-theg-yn-gam-sylweddol-tuag-at-system-gyfiawnder-neilltuol-i-gymru
https://www.llyw.cymru/llywydd-newydd-tribiwnlysoedd-cymru-yn-cael-ei-dyngu-i-mewn
https://www.llyw.cymru/deddf-newydd-yn-rhoi-rhyddid-sylfaenol-yn-y-fantol-y-cwnsler-cyffredinol
https://www.llyw.cymru/deddf-newydd-yn-rhoi-rhyddid-sylfaenol-yn-y-fantol-y-cwnsler-cyffredinol
https://www.llyw.cymru/deddf-newydd-yn-rhoi-rhyddid-sylfaenol-yn-y-fantol-y-cwnsler-cyffredinol
https://www.gov.uk/government/collections/the-public-order-bill

peryglus ac aflonyddgar iawn, sy'n cael eu defnyddio gan leiafrif bach o 
brotestwyr, i greu hafog i bobl sy'n byw eu bywydau. 

9.2. Llywodraeth y DU 

Cyflwynwyd y Bil Dioddefwyr a Charcharorion i Senedd y DU ar 29 Mawrth 2023. 

Mae'r Weinyddiaeth Gyfiawnder wedi dweud y bydd y Bil yn rhoi lleisiau 
dioddefwyr wrth wraidd y system gyfiawnder, gan gynnwys drwy ymgorffori 
egwyddorion y Cod Dioddefwyr yn y gyfraith, rhoi pwerau i weinidogion 
gyfarwyddo arolygu asiantaethau cyfiawnder sy'n methu dioddefwyr, a chreu 
goruchwyliaeth well o'r asiantaethau hynny. Bydd y Bil hefyd yn ailwampio'r 
system barôl, gan ganiatáu i weinidogion atal rhyddhau’r troseddwyr mwyaf 
peryglus a bydd yn atal carcharorion sy’n bwrw gorchmynion oes gyfan rhag 
priodi neu ffurfio partneriaethau sifil yn y carchar.  

Mae’r Weinyddiaeth Gyfiawnder wedi cyhoeddi ei hymateb llawn i'r Adolygiad 
o Brawf Modd Cymorth Cyfreithiol. 

Mae'r ymateb yn cadarnhau y bydd Llywodraeth y DU yn gwneud newidiadau i'r 
prawf modd, gan gynnwys diystyru Treth Gyngor o'r prawf modd cymorth 
cyfreithiol sifil; cynyddu ac estyn y lwfans gwaith; a didynnu ad-daliadau dyled 
flaenoriaethol a benthyciad i fyfyrwyr, a chyfraniadau pensiwn hyd at 5 y cant o'r 
enillion, o'r prawf incwm gwario.  

Mae Syr Richard Broadbent wedi cael ei benodi’n gadeirydd Bwrdd 
Gwasanaeth Llysoedd a Thribiwnlysoedd EF (GLlThEF).  

Mae'r Bwrdd yn gyfrifol am oruchwylio arweinyddiaeth a chyfeiriad GLlThEF ac yn 
sicrhau bod y sefydliad yn cyflawni'r nodau a'r amcanion a osodir gan yr Arglwydd 
Ganghellor, yr Arglwydd Brif Ustus a’r Uwch-lywydd Tribiwnlysoedd.  

9.3. Yr Alban 

Mae Llywodraeth yr Alban wedi cyhoeddi diwygiadau sylweddol i system 
gyfiawnder yr Alban yn y Bil Dioddefwyr, Tystion a Diwygio Cyfiawnder (Yr 
Alban).  

Bydd y Bil yn diddymu'r rheithfarn ‘nis profwyd’ mewn treialon troseddol, yn 
lleihau nifer y rheithwyr o 15 i 12 ac yn cynyddu mwyafrif rheithgor sydd ei angen 
ar gyfer euogfarn i ddwy ran o dair o leiaf. Mae'r Bil hefyd yn cynnig sefydlu 
Comisiynydd Dioddefwyr a Thystion annibynnol ar gyfer yr Alban.  

Mae'r Bil yn cynnwys nifer o fesurau mewn perthynas â goroeswyr troseddau 
rhywiol, gan gynnwys: hawl gydol oes awtomatig i anhysbysrwydd i ddioddefwyr 

https://www.gov.uk/government/news/victims-placed-at-heart-of-justice-system-under-radical-shakeup
https://www.gov.uk/government/consultations/legal-aid-means-test-review/outcome/government-response-to-legal-aid-means-test-review--3
https://www.gov.uk/government/consultations/legal-aid-means-test-review
https://www.gov.uk/government/consultations/legal-aid-means-test-review
https://www.gov.uk/government/news/sir-richard-broadbent-appointed-chair-of-hmcts-board
https://www.gov.scot/news/putting-victims-and-witnesses-at-heart-of-justice-system/
https://www.gov.scot/publications/not-proven-verdict-related-reforms-consultation/pages/3/

troseddau rhywiol; sefydlu llys troseddau rhywiol arbenigol cenedlaethol; darparu 
hawl awtomatig i gynrychiolaeth gyfreithiol annibynnol a ariennir gan y 
wladwriaeth i achwynwyr pan wneir ceisiadau am eu hanes rhywiol neu eu 
'cymeriad drwg'; a sefydlu cynllun peilot o dreialon barnwr unigol ar gyfer 
achosion o dreisio ac ymgais i dreisio.  

10. Atodiad: Geirfa  

